
Omsendbrief: 0031/2025

Aan: Adjunk-direkteurs-generaal, Hoofdirekteure, Direkteure, Hoofde: Inklusiewe
Gespesialiseerde Leerderonderwysondersteuning, Kringbestuurders, Prinsipale en erkende
werknemerpartye

Kort opsomming: Proses vir die verpligte konkrete, fisieke verifiéring van alle werknemers van die
Wes-Kaapse Onderwysdepartement.

Onderwerp: Verpligte konkrete, fisieke verifiering van alle werknemers op die
menslikehulpbronstelsel en betaalstaatstelsel

1. Die Departement van Staatsdiens en Administrasie het alle nasionale en provinsiale
staatsdepartemente opdrag gegee om 'n omvattende konkrete, fisieke verifikasieproses
van werknemers te onderneem om sodoende potensiéle spookwerkers te elimineer, asook
die integriteit van die menslikehulpbron- en betaalstaatstelsels te beveilig.

2. Die direktief vereis dat die fisieke teenwoordigheid van alle werknemers by hul aangewese
werkstasies in persoon bevestig word.

3. Voorts moet die volgende dokumente ook konkreet geverifieer word:

(a) Vir Suid-Afrikaanse burgers — oorspronklike Suid-Afrikaanse identiteitsdokument
(ID)/slim-ID-kaarte

(b) Vir buitelandse burgers — oorspronklike geldige paspoorte en geldige werkspermitte

(c) Vir inrigtinggebaseerde staatsdienswerknemers - ondertekende
prestasiebeoordelings vir die 2025/26-tydperk

(d) Vir inrigtinggebaseerde opvoeders — Gehaltebeheerstelsel (GBS) vir Opvoeders:
Summatiewe Puntetelling vir Skool (Bylae E1), GBS vir Terapeute, Beraders en
Sielkundiges: Summatiewe Puntetelling vir  Skool (Bylae Ab) en
Gehalteversekeringstemplate vir 2025

(e) Bywoningsregisters vir November 2025.

Die voorgenoemde dokumente moet in 'n Iéer byeengebring word vir 'n amptenaar wat
deur die Wes-Kaapse Onderwysdepartement (WKOD) aangewys word om die konkrete,
fisieke verifiéring van die stawende dokumente as volg uit te voer — gewaarmerkte afskrifte
van dokumente waarna in paragraaf 3(a) en (b) verwys word, oorspronklike ondertekende
afskrifte van dokumente waarna in paragraaf 3(c) en (d) verwys word, en 'n afskrif van
dokumente waarna in paragraaf 3(e) verwys word.

Onderwysinstellings mag hul GBS-Iéers gebruik en die dokumente waarna in paragraaf 3
verwys word byvoeg, asook enige ander dokumente, soos gelei deur die aangewese
amptenaar wat die konkrete, fisieke verifieéring onderneem.

Hierdie I€ers moet tot en met Augustus 2026 bewaar word aangesien die inhoud daarvan
aan 'n onafhanklike oudit onderwerp mag word.

Die konkrete, fisieke verifikasieproses sal gedurende November 2025 gefinaliseer word
aangesien die WKOD dalle inligting teen die goedgekeurde diensstaat en betaalstaat van
elke onderwysinrigting moet verifieer alvorens 'n verslag deur die Hoof van Onderwys aan
die Departement van Staatsdiens en Administrasie beskikbaar gestel kan word.

Alle werknemers se fisieke teenwoordigheid word vereis op die dag wanneer die konkrete,
fisicke verifiering plaasvind. In gevalle waar werknemers weens swak gesondheid,
amptelike pligte, ens. afwesig is, moet die betrokke werknemer die aangewese amptenaar
wat die verifiéring onderneem, binne die voorgeskrewe tydraamwerk kontak.

Enige ongerymdhede of onreé&lmatighede sal aan die voorgeskrewe inspeksie onderwerp
word en gevolgebestuur kan, na gelang van die meriete van die saak, ingestel word.

Besonderhede en datums vir die konkrete, fisieke verifiéring sal deur die betrokke
distrikskantoor bekendgemaak word.

Bring asseblief die inhoud van hierdie omsendbrief onder die aandag van alle werknemers.

